
UMSÖGN

Viðtakandi:   Skipulags- og samgönguráð

Sendandi:   Skrifstofa samgöngustjóra og borgarhönnunar

Fyrirspurn áheyrnarfulltrúa Miðflokksins - Forgangur strætó, lögreglu og slökkviliðs í 
umferð (R20050165).

Á fundi skipulags- og samgönguráðs þann 1. júlí sl., var eftirfarandi fyrirspurn 
áheyrnarfulltrúa Miðflokksins í borgarráði vísað til umsagnar skrifstofu samgöngustjóra og 
borgarhönnunar:

Upplýsingar liggja fyrir um það að Strætó, lögregla og slökkvilið njóti forgangs í 
umferðinni. 1. Hvaða kerfi er notað? 2. Var farið í útboð þegar forgangskerfið var 
keypt? 3. Hver var kostnaðurinn við kerfið tæmandi talið? 4. Hvert er einingaverðið pr. 
hvern vagn, pr. hvern bíl? 5.Var þetta forgangskerfi keypt í samráði við starfshóp sem 
vinnur að borgarlínu?

Sumarið 2016 voru gerðar breytingar á stýribúnaði umferðarljósa og STREAM-forgangskerfi 
(e. Simple Tracking Real-time Application for Managing traffic lights) tekið í notkun. Um er 
að ræða viðbót við núverandi stýrikerfi umferðarljósanna. Heildarfjárhæð innkaupanna var 
lægri en útboðsmörk innkaupareglna Reykjavíkur og fóru innkaupin fram án útboðs.

Kostnaður Reykjavíkurborgar við innleiðingu á STREAM var 15.486.450 kr. árið 2015 og 
1.760.057 kr. árið 2016, að meðtöldum virðisaukaskatti. Undanskilinn er kostnaður við 
endurforritun stýrikassa umferðarljósa sem var óháð innleiðingu á STREAM.

Slökkvilið höfuðborgarsvæðisins og Strætó bs. báru sjálf kostnað af uppsetningu kerfisins í 
eigin ökutæki og er skrifstofunni ókunnugt um hver sá kostnaður var á ökutæki.

Verkefnastofa Borgarlínu tók til starfa í júlí 2019, um þremur árum eftir að innleiðing 
STREAM kerfisins hófst. Það er ekkert því til fyrirstöðu að vagnar Borgarlínu noti sama 
forgangskerfi.

